
					এই পাতাটির মুদ্রণ সংশোধন করা প্রয়োজন। 
ভারতবর্ষের স্বাধীনতা এবং পরাধীনতা - S8
লাগিলেন-ভঁাহার স্বদেশ কি ভারতবর্ষের অধীন হইল ? প্ৰথম জর্জ ইংলেণ্ডের সিংহাসন প্রাপ্ত হইয়া, তথায় অধিষ্ঠান করিয়া, পৈতৃক রাজ্য হানোবার শাসিত করিতে লাগিলেন - ठनाठन कि उशन °ब्रऊक्ष श्शांछिल ।
পরিভাষার অনুরোধে আমাদিগকে বলিতে হইবে যে, প্রথম জেমস বা প্রথম জর্জ বা প্রথম মোগলের পূর্বরাজ্যের পরতন্ত্রতা ঘটিয়াছিল। কিন্তু পারতন্ত্র্য ঘটিয়াছিল মাত্র, পরাধীনতা ঘটে নাই। আমরা Independence শব্দের পরিবৰ্ত্তে স্বতন্ত্রতা, এবং Liberty শব্দের স্থানে স্বাধীনতা শব্দ এবং তত্তদভাবে স্থানে তত্তদভাবুসূচক শব্দ ব্যবহার করিতেছি। •
তবে পারতন্ত্র্য এবং পরাধীনতায় প্ৰভেদ কি ? অথবা, স্বাতন্ত্র্য এবং স্বাধীনতার १७ कि ?
ইংলণ্ড রাজনৈতিক স্বাধীনতার একটি বিশেষ প্রয়োগ প্ৰচলিত আছে, আমরা সে অর্থ অবলম্বন করিতে বাধ্য নাহি। কেন না, সে অর্থ এই উপস্থিত বিচারের উপযোগী মতে। যে অর্থ ভারতবৰ্ষীয়েরা বুঝেন, আমরাও সেই অৰ্থ বুঝাইব ।
ভিন্নদেশীয় লোক, কোন দেশে রাজা হইলে একটি অত্যাচার ঘটে। যাহার রাজার স্বজাতি, দেশীয় লোকাপেক্ষা তাহাদিগের প্রাধান্য ঘটে । তাহাতে প্ৰজা পরজাতিপীড়িত হয়। যেখানে দেশীয় প্ৰজা, এবং রাজার স্বজাতীয় প্ৰজার এইরূপ তারতম্য, সেই দেশকে পরাধীন বলিব। যে রাজ্য পরজাতিপীড়নশূন্য, তাহা স্বাধীন।
অতএব পরতন্ত্র রাজ্যকেও কখন স্বাধীন বলা যাইতে পারে। যথা, প্ৰথম জর্জের সময়ে হানোবার, মোগলদিগের সময়ে কাবুল। পক্ষান্তরে কখন স্বতন্ত্র রাজ্যকেও পরাধীন বলা যাইতে পারে ; যথা, নৰ্ম্মানদিগের সময়ে ইংলণ্ড, ঔরঞ্জেবের সময়ে ভারতবর্ষ। আমরা কুতবউদ্দিনের অধীন উত্তর-ভারতবর্ষকে পরতন্ত্র ও পরাধীন বলি, আকবরের শাসিত 'ভারতবর্ষকে স্বতন্ত্র ও স্বাধীন বলি ।
সে যাহাই হউক, প্ৰাচীন ভারত স্বতন্ত্র ও স্বাধীন ; আধুনিক ভারতবর্ষ পরতন্ত্র ও পরাধীন। প্ৰথমে স্বাতন্ত্র্য-পারতন্ত্র্যজন্য যে বৈষম্য ঘটিতেছে, তাহার আলোচনা করা যাউক-পশ্চাৎ স্বাধীনতা ও পরাধীনতার কথা বিবেচনা করা যাইবে । রাজা অন্যদেশবাসী হইলে দুইটি অনিষ্টপাতের সম্ভাবনা ; প্ৰথম, রাজা দূরে থাকিলে সুশাসনের বিস্ত্র হয়। দ্বিতীয়, রাজা যে দেশে অধিষ্ঠান করেন, সেই দেশের প্রতি তঁাহার অধিক আদর হয়, তাহার মঙ্গলার্থ দূরস্থ রাজ্যের অমঙ্গলও করিয়া থাকেন। এই দুইটি দোষ যে আধুনিক ভারতবর্ষে ঘটতেছে না, এমত নহে। মহারাণী বিক্টোরিয়ার সিংহাসন দিল্পী

		 এই পাতা শেষ সম্পাদিত হয়েছে ১০:২৪টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

